
quois, armez par les Hollandois de bonnes arquebufes;
defquelles il fe feruent auffi bien que nos Europeans,
le Pere fut pris de ces Barbares auec deux ieunes
hommes Frangois; qui 1’accompagnoient, vingt trois
Hurons furent en partie maffacrez, en partie liez, &
garrotez auec le Pere, pour eftre conduits au pais de
ces Barbares qui en feront peut eftre vne curée plus
fanglante, que les chiens ne font d’vn cerf. Dieu
foit beny a iamais: du courage qu’il a donné au Pere
& de la pitié qu’il a départy & ces deux ieunes hom-
mes Francois: Si ces tigres les [173] bruflent, s’ils
les rotiffent, s’ils les font boiiillir, s’ils les mangent,
ils leurs procureront de plus doux rafraichiffemens
en la maifon du grand Dieu: pour 1'amour duquel
ils s’expofoient a ces dangers? Voila le prix & la
monnoye auec laquelle Iefus-Chrift a achepté le falut
des Grecs, & des Barbares: c’eft auec 1a mefme mon-
noye qu’il leur faut procurer l'application de fon
fang. Vne partie de Hurons faits prifonniers font
Chreftiens, peut eftre qu’ils donneront quelque bonne
impreffion de la foy; du grand Dieu a ces peuples,
qu’on gagneroit pour le Ciel auffi aifement que les
autres: Si les Hollandois qui fe font habituez en
la cofte de 1’Acadie qui appartient au Roy: n'en
empefchoient 1’abord & 1'accez aux Predicateurs de
1’Euangile.

On enuoyoit par ces douze Canots, le petit ameuble-
ment de nos Peres qui font aux Hurons, & la plus
grande partie de ce qui eftoit neceflaire pour leurs
Chappelles, pour leurs viures, & pour les befoins de
trente trois perfonnes que nous entretenons en cette
extremité du monde, pour procurer la conuerfion de
ces peuples: tout cela eft tombé entre les mains de



